
Abstrak

Kajian ini bertajuk hadith-hadith yang terdapat di dalam Tafsir al-Kabir karya Imam
Fakhruddin Ar-Razi yang meninggal dunia pada tahun enam ratus enam (1 +1) Hijrah
bermula dari awal surah Saba’ hingga akhir surah as-Soffat. Kajian membincangkan
hadith yang belum ditahqiq berkaitan aqidah, hukum dan hal-hal agama lain. Kajian
ini menjawab beberapa persoalan, antaranya apakah sumber rujukan utama dan
rujukan sampingan yang digunakan oleh Imam Fakhruddin Ar-Razi dalam
pengambilan hadith yang dimasukkan ke dalam tafsirnya? Adakah Imam Fakhruddin
Ar-Razi menulis hadith beserta sanad dan menilainya? Adakah Imam Fakhruddin Ar-
Razi memasukkan hadith-hadith yang lemah dan palsu di dalam tafsirnya? Kajian ini
bertujuan untuk menjelaskan sumber-sumber rujukan Imam Fakhruddin Ar-Razi
dalam pengambilan hadith-hadith yang dimasukkan di dalam tafsirnya, dan
menjelaskan pendekatan Imam Fakhruddin Ar-Razi dalam memasukkan hadith-hadith
ke dalam tafsirnya, juga kajian takhrij hadith (mengesahkan kesahihan sesebuah
hadith) yang terdapat di dalam tafsirnya. Kajian ini menggunakan metodologi induktif
dan deduktif di mana penyelidik meneliti perawi-perawi hadith kemudian menilai
tahap kepercayaan sama ada boleh dipercayai atau lemah dari sudut ilmu hadith
dengan mengambil pandangan ulama’ al-jarh wa al-ta ‘dil. Kajian ini menyumbang
kepada warisan Islam di mana kajian ini telah menjelmakan buku tafsir al-kabir dalam
bentuk yang lebih tepat dengan penambahbaikan. Antara hasil kajian ini dapat
menerangkan sumber-sumber rujukan di mana Imam Fakhruddin Ar-Razi mengambil
hadith-hadith yang dimasukkan ke dalam tafsirnya, dan menerangkan tentang
metodologi Imam Fakhruddin Ar-Razi dan memilih hadith-hadith yang dimasukkan
kedalam tafsirnya, juga kajian terhadap sanad hadith-hadith yang dimasukkan ke
dalam tafsirnya serta penilaian terhadap hadith tersebut. Kajian mencadangkan kepada
para pengkaji agar melakukan kajian terhadap bahagian yang seterusnya dari kitab

tafsir al-Kabir ini dan juga kitab tafsir yang lain.

